
MAPOEMAHAN.




,,Jèn toeah beli njak ngisinin sapangidihan tiangé kajang kawekas-wekas, tiang njak lakar ngidepang sapakon beline ring tiang!"

Sapoenika pisan karenga rawos pakrimik sadjroning balé moendak, ri kalaning masa lingsir sandja. Ring Karangsoewoeng balèr margi, wènten oemah madaging balé tigang boengkoel loewiripoen: metèn wiadin sakoloe, moendak bedlod miwah paon. Paoné magenah bedaoeh. Moenggoehing pidabdab paoemahané nista pisan, njihnajang sané ngenahin poenika anak tiwas. Padangé ring tengah ipoené sami makepit-kepitan waoe malajah siap. pakadjengit koening masawang gadang warnannjané. Poenapi doning sapoenika, santoekan tengatahne tan wenten pati tampak sampat. Inggih sane ngrajanang sapoenika, sawireh irika tan wènten ngeloehin. Pan Soedana, sapoenika anaké mangkoesin sané noewènang oemahé poenika, Karangsoewoeng pabandjarané. koewoeban désa Kepisah, district Dénpasar. Pan Soedana inoetjap ipoen baloe baoe pisan, paingenan waoe asasih, ngempoeang pianak alit moeani adiri, toewoeh baoe limang tiban. Pianakné moeani poenika mawasta I Soedana. Makawinan Mén Soedana padem, krana ipoen njakit ati, santoekan solah Pan Soedanane botjok. Moenggoehing Kabotjokan solah Pan Soedanané, bas banget ipoen ngoeloerin kaliangan idepnjané, minakadinipoen: ri kalaning wengi ipoen tan oening ring oemah, satata ngender oemah pisaga, toer rikalaning raina, mamoeroe tatdjèn. Jan tan wénten kakletjan, poepoer goelak-goelik ring pasaréanné, tan pisan ipoen njak magarapan, patjang ngarap pakarjané sané mikenohin dèwèkné. Sampoenang malih ngarap pakarjan gelahné, sané patjang tan ngaweroeang èdalem. Jadiapin patjang mapikolih njak ipoen njen, kadi rasa pakarjan ring bandjar taler tan ipoen koemarisin. Satata jèning wénten karjan bandjar, ipoen salahanga kewanten ring bandjarané. Jèn ring sangkepé pinoedjoe patjang naoer sasalahan, ipoen tan da njak medal sangkep, tan lad matinda ring sané loeh kéwanten. Asapoenika bikasé sané sampoen kaprahang pisan antoek Pan Soedana poenika. Dados wirèh asapoenika abet Pan Soedanané, satata Mèn Soedana njedih ati, éling ring dèwékné latjoer katiba masomah ring Pan Soe-

